
Annotatsiya: 2022–2026 yillarga mo’ljallangan Yangi O’zbekiston 

taraqqiyot strategiyasiga muvofiq, qishloq xo’jaligini ilmiy asosda intensiv rivojlantirish 

orqali dehqon va fermerlar daromadini kamida 2 baravarga oshirish, qishloq 

xo’jaligining yillik o’sishini kamida 5 foizga yetkazish ustuvor maqsad sifatida 

belgilandi.  

Kalit so'zlar:  hududlashtirish, samaradorlik, ixtisoslashtirish, qishloq xo’jaligi, 

iqtisodiy ko’rsatkich, cho’l yaylov, ishlab chiqarish, yetishtirish, iqlim, moslashtirish, 

dehqonchilik, resurs. 

 

qishloq xo‟jaligi sohasida samaradorligi past bo‟lib borayotgan ayrim tarmoqlarning 

muammolari, ularni bartaraf etish borasida hududlarning mavjud imkoniyatlaridan 

samarali foydalanish maqsadida, bilim va tajribalarga tayangan holda cho‟l yaylov 

o‟simliklar urug‟chiligining markazi tomonidan respublikamizdagi qorako‟lchilikka 

ixtisoslashtirilgan xo‟jaliklarning foydalanib kelayotgan cho‟l yaylovlarida 

degradatsiyaga uchragan yer maydonlarida olib borilgan ishlar tahlili, viloyatimizning 

innovatsion hududiga aylantirilgan Romitan tumani va Qorako‟l tumanining 

sug‟oriladigan madaniy yerlarida ilmiy tadqiqot ishlari amalga oshirildi. Olib borilgan 

tadqiqotlar davomida o‟rganilgan hududlarning barcha tabiiy-iqlim sharoiti, geografik 

joylashuvi, hududlarning mavjud imkoniyati va ulardan oqilona foydalanish holatlari, 

ishlar natijadorligiga aloxida etibor qaratildi. 

Hududlarni ixtisoslashtirishdan oldin, birinchi navbatda mazkur hududning 

(ixtisoslashtiriladigan) tuproq iqlim sharoitini hisobga olinib, tahlillar amalga oshiriladi. 

Natijalarga qarab, barcha xizmat ko‟rsatuvchilar ishlab chiqarish yo‟nalishi bo‟yicha 

ratsional joylashtiriladi  

Barcha korxonalarning ishlab chiqarish bosqichiqa mehnat taqsimoti amalga 

oshiriladi, mazkur taqsimot ishchi kuchlari darajasini qanday ekanligidan dalolat beradi. 

Shu sababli, ixtisoslashtirish doimiy o‟zgarishda bo‟lib, har doim rivojlanadi.  

Oddiy qilib aytganda, qishlok xojaligigning ixtisoslashuvi hududlarda ayrim 

xo‟jaliklarni ushbu hududning iqlimiga mos biron-bir mahsulot turini boshqasiga 

qaraganda ko‟proq yetishtirilishini anglatadi.  

Mamlakatda ushbu tarmoqni ixtisoslashtirish kompleks mexanizatsiyalash, 

tarmoqlarda ilg‟or texnologiyalardan foydalanish, mehnatni tashkil qilishning turli shakl 

va uslublarini joriy qilish, mehnat unumdorligigni oshirish, soha xodimlarini qayta 

tayyorlash, mehnat vositalari hamda buyumlaridan tizimli foydalanish imkonini 

yaratadi. Hududlarni ixtisoslashtirish darajasiining chuqurlashtiruvi jarayonida qishloq 

xo‟jaligi ishlab chiqarishii takomillashadi va bu o‟zgarishlar undagi tarmoqlar bilan bir 

qatorda butun qishloq xo‟jaligini iqtisodiy samaradorligini oshishiga sabab bo‟ladi.  

Qishloq xo‟jaligida korxonalarni ixtisoslashtirish 2 guruhga: xo‟jalik va tarmoq 

ixtisoslashuviga bo‟linadi.  

Birinchi guruh ya‟ni xojalik ixtisoslashuvi ham o‟z navbatida 2 ga bo‟linadi. Bular, 

xo‟jaliklararo ixtisoslashuv va ichki xo‟jalik ixtisoslashuviga bo‟linadi. Bir qancha 

korxonalarning samara bermayotgan sohalarini o‟zlarining mablag‟lari hisobidan, yangi 

maqsadga muvofiq birlashtirilishi – xo‟jaliklararo ixtisoslashuvga misol bo‟la oladi. 

Ixtisoslashuvning bunday ko‟rinishi xo‟jaliklararo qo‟shma korxona sifatida namoyon 

bo‟ladi. Ularni hissadorlik jamiyati, mas‟uliyati cheklangan jamiyat kabi ko‟rinishlarda 

tashkil qilinadi.  

Resurslarning samarasiz harakatlarini cheklash maqsadida korxonaning o‟zida ishlab 

chiqarish bo‟limlarini biron yangi turdagi mahsulot ishlab chiqarish yoki yetishrish uchun 

hududlarini maqsadga muvofiq joylashtirilishi – ichki xo‟jalik ixtisoslashuvi deyiladi. 

Bunday ixtisoslashuv korxonada ishlab chiqarish resurslaridan oqilona va samarali 

foydalanish imkonini yuzaga keltirib, o‟z-o‟zidan samarasiz mahsulot ishlab chiqarish 

yoki yetishtirish harakatlari cheklanadi.  

Tarmoq ixtisoslashuvi - o‟z navbatida tarmoq bo‟yicha ixtisoslashuv va tarmoq ichida 

ixtisoslashuvga bo‟linadi. Tarmoq bo‟yicha ixtisoslashuvda korxonada bir yoki undan 

ortiq tarmoq maqsadga muvofiq hajmda joylashtiriladi. Masalan, korxona o‟simlikchilik 

yoki chorvachilikka ixtisoslashadi, yoki bo‟lmasa, paxtachilikka va sabzavotchilikka yoki 

sutchilikka va ko‟chat etishtirishga ixtisoslashishi mumkin. Tarmoq ichida 

ixtisoslashuvning chuqurlashib borishi va uning chegarasi mahsulot yetishtirish bilan 

bog‟liq bo‟lgan jarayonda mustaqil ajralib, natijada bu mahsulot sifatida namoyon 

bo‟lishidir.  

Yurtimizda viloyatlarimiz joylashuviga qarab ma‟lum bir hududlarimizda bir xil 

mahsulotlar yetishtirishga ixtisoslashgan. Ushbu hududlarda mahsulot yetishtirishda 

mehnat taqsimoti joriy qilingan. Mamalakatimizning viloyat, tuman hamda qishloqlari 

o‟zining hududlariga mos ravishda xo‟jalik mahsulotlarini yetishtirish maqsadida 

ma‟muriy hududiy bo‟linmalarga ajratilgan. Masalan, g‟arbiy mintaqamizda (Xorazm 

viloyati, Qoraqalpog‟iston Respublikasi) sholi, baliq yetishtirishga, markaziy hududda 

joylashgan Jizzax, Sirdaryo, Toshkent viloyatlari meva, sabzavotchilik va polizchilikka 

ixtisoslashgan, Surxondayo viloyatining shimoliy hududlari,  Sariosiyo, Uzun, Oltinsoy, 

Denov tumanlari asosan meva yetishtirishga ixtisoslashgan.  

 Ixtisoslashuv darajasi, mazkur xo‟jaliklarda yetishtirilayotgan barcha mahsulorlarning 

yetishtirish hajmiga qarab har xil bo‟ladi. Asosan 1 turda mahsulot yetishtirsa tor 

ixtisoslashgan, 3 yoki 4 turda bir xil hajmda mahsulot yetishtirsa past ixtisoslashgan,  

ishlab chiqarilayotgan 3 va undan ortiq mahsulotlar ishlab chiqarib har birining hajmi 

katta bo‟lsa o‟rta darajada ixtisososlashgan xo‟jalikka kiradi. Aytaylik: etishtirilayotgan 

mahsulotning asosiy qismini bug‟doy egallasa – donchilikka, dorivor o‟simliklar egallasa 

– dorivor o‟simliklar yetishtirishga ixtisoslashgan deyiladi. Bizni mamlakat tabiiy 

iqlim sharoitini inobatga olsak, tabiiy resurslardan oqilona foydalansak 3-4 emas undan 

ham ortiq turlarni yeishtirishga ixtisoslashtirishimiz mumkin.  

Qishloq xo‟jaligida ixtisoslashuv darajasi muhim ko‟rsatkichlardan biri hisoblanadi. 

Ixtisoslashuv qancha baland (yuqori) bo‟lsa, xo‟jalikda samaradorlikni oshirish 

imkoniyatlari ham yuqori bo‟ladi.  

Quyidagi ko‟rsatgichlarda korxona va tashkilotlarning qay darajada 

ixtisoslashganligini aniqlash imkoni mavjud: 

 Har bir mahsulot tarkibi va hajmi; 

 Barcha mahsulot tarkibi; 

 Mavjud yer maydoni; 

 Ekinlar va chorva molar tarkibi; 

 Mavjud ishchi kuchlari va ularning tarkibi; 

 Mehnat taqsimoti; 

Mahsulot salmog‟iga qarab ixtisoslashuv darajasi aniqlanadi va quyidagicha 

hisoblanadi:  

          ATTMQ                    Bunda:   Id - Ixtisoslashuv darajasi, foizda      

Id=------------------*100                     ATTMQ – asosiy tarmoqning mahsulot  

          YTMQ                                      qiymati; 

                                                          YTMQ –Yalpi Tovar mahsuloti qiymati.   

YTMQ aniqlashda ishlab chiqarilgan barcha tarmoqdagi tovarlar yig‟indisi qo‟shiladi. 

Yo‟lga qo‟yilgan to‟g‟ri ixtisoslashtirish mahsulot ishlab chiqarish samaradorligining 

asosi hisoblanadi. Ushbu asos barcha iqtisodiy qonunlardan kelib chiqgan.  

Aytish joizki, ixtisoslashtirish korxonaning rentabellik darjasi va daromadini doimiy 

oshirib borishga undaydi. 

Hududlarni ma‟lum bir mahsulot yetishtirishga ixtisoslashtirish – bozor talablari 

asosida is‟temolchilar uchun zarur bo‟lgan tovar ishlab chiqarish yoki mahsulot 

yetishtirish tushuniladi. Bu jarayon hududdagi mavjud imkoniyatlardan oqilona 

foydalanish, yangi mahsulot yaratish, uni sifatini yaxshilashga imkon beradi.  

Bugungi kunda korxonalar oldida turgan asosiy vazifalardan, toza tabiiy mahsulot 

ishlab chiqarish, dehqon xo‟jaliklarini rag‟batlantirish, ilm-fan yutuqlaridan foydalanib 

ilg‟or tajribalarni ishga tushurish, yetishtirilayotgan mahsulot tannarxni kamaytirish, yer 

maydonining har bir qarichidan unumli foydalanish, dehqonchilik sohasini hamda 

chorvachilik sohasini tezroq rivojlantirish qishloq xo‟jaligini ixtisoslashtirishning muhim 

ahamiyatini kasb etadi.  

 Xo‟jalikda ixtisoslashuvni to‟liqroq tavsiflash uchun ixtisoslashuv koeffitsiyenti (Ik) 

ni aniqlash kerak. Hisoblash formulasi:  

            100 

Ik=---------------- 

      ∑S(24-1) 

 

Ik – ixtisoslashuv koeffisenti; 

100 – bu aloxida tarmoqlar tovar mahsulotining yalpi tovar mahsulotidagi 

salmoqlari yig‟indisi;  

     S – har bir tarmoq mahsulotining yalpi tovar mahsuloti tarkibidagi salmog‟i,  n –

mahsulotlarning egallagan salmog‟i bo‟yicha tartib raqami.  

Aytaylik poliz ekinlariga ixtisoslashgan xo‟jalikda mahsulot tarkibi: piyoz-60%, 

sarimsoq piyoz 22%, pomidor 14%, qolgan ekinlar 4% ni tashkil qilganda xo‟jalikning 

ixtisoslashuvi quyidagicha aniqlanadi:  

                                       100 

Ik = -------------------------------------------------------------    = 0,45  

         60*(2*1-1)+22*(2*2-1)+14*(2*3-1)+4*(2*4-1) 

 

Ixtisoslashuv yuqori bo‟lishi uchun ushbu koeffitsiyent 1 ga yaqin bo‟lishi kerak. 035 

dan past bo‟lsa – past darajad ixtisoslashgan, 0.35-0.50 gacha orta darjada, 0.50-0.60 

gacha yuqori darajada va 0.60 dan yuqori bo‟lsa  ixtisoslashish darajasi chuqurligini 

bildiradi.  

Xulosa qilib aytadigan bo‟lsak, muayyan mahsulot yetishtirish uchun, unga qulay 

muhit qayerda mavjud bo‟lsa, ushbu mahsulotni yetishtirish va tannarxini arzonlashtirish 

ist‟molchilar va xo‟jaliklar uchun foydali hisoblanadi.  

      Respublikamiz qishloq xo‟jaligida hududlashtirish borasida amalga oshirilayotgan 

islohatlar. 

      Yurtimiz bozorlarida aholimizning oziq-ovqatga bo‟lgan ehtiyojlarini qondirishda, 

sanoat korxonalarimizni xom-ashyo bilan ta‟minlashda, qolaversa iqtisodiyotimizni 

rivojlantirishda qishloq xo‟jaligining o‟rni va hissasi katta.  

     Respublikamizda so‟ngi 10 yil ichida mazkur sohada bir qancha islohatlar amalga 

oshirildi.  

      Shuningdek, 2022–2026 yillarga mo‟ljallangan Yangi O‟zbekiston 

taraqqiyot strategiyasiga muvofiq, qishloq xo‟jaligini ilmiy asosda intensiv rivojlantirish 

orqali dehqon va fermerlar daromadini kamida 2 baravarga oshirish, qishloq xo‟jaligining 

yillik o‟sishini kamida 5 foizga yetkazish ustuvor maqsad sifatida belgilandi. 

        O‟zbekiston Respublikasida so‟ngi besh yil ichida oziq-ovqat mahsulotlarini 

yetishtirish hajmlarini ko‟paytirish orqali mamlakatimiz ichki bozorini sifatli oziq ovqat 

mahsulotlar bilan ta‟minlash hamda mamlakatning eksport salohiyatini oshirish 

maqsadida ekin yer maydoni sezilarli darajada kengaytirilmoqda. Shuningdek, 

respublikamizning viloyat, tumanlarining imkoniyati darajasidan kelib chiqib, 

raqobatbardosh qishloq xo‟jaligi mahsulotlarini yetishtirishga hududlashtirish, mahsulot 

yetishtiruvchilarni yetishtiriladigan mahsulot turiga qarab sohadagi klasterlarga hamda 

kooperatsiyalarga birlashtirish kabi amaliy choralar ko‟rilmoqda. Maqsad, respublikamiz 

iqtisodiyotini yanada yuksaltirish uchun mazkur sohada hududlarimizning 

imkoniyatlarida kelib chiqib, muayyan mahsulot turlarini yetishtirish va bu borada keng 

ko‟lamni ishlarni amalga oshirishdir. 

       Ana shunday maqsadlarimiz yo‟lida 2020-yil 11-mayda Muhtaram 

Prezidentimizning “Respublika hududlarini qishloq xo‟jaligi mahsulotlari yetishtirishga 

ixtisoslashtirish bo‟yicha qo‟shimcha chora-tadbirlar to‟g‟risida” gi PQ-4709 qarori 

qabul qilindi. 

       Ushbu qarorda, jahon bozorlari talablariga javob beradigan raqobatbardosh 

qishloq xo‟jaligi mahsulotlarini yetishtirishda respublikamiz hududlarining salohiyatidan 

kelib chiqib bosqichma-bosqich mahsulotlarning muayyan turlarini yetishtirishga 

ixtisoslashtirish to‟g‟ri yo‟l ekanligi va bu borada amalga oshirilayotgan yutuqlar va yo‟l 

qo‟yilayotgan kamchiliklar borasida, qishloq xo‟jaligi sohasini diversifikasiya qilish, ilm-

fan yangiliklarini joriy qilish, raqobatbardosh mahsulotlarni ko‟paytirishda tumanlarning 

tuproq-iqlim sharoitlariga mos keladigan oziq-ovqat mahsulotlarini yetishtirish 

maqsadida tajriba sifatida Jizzax viloyatida 2020-2022-yillarda jami 116.3 ming gektar 

qo‟shimcha maydonlarini qishloq xo‟jaligi mahsulotlari yetishtirishga 

muvofiqlashtiruvchi kengash tomonidan bildirilgan takliflari maqullangan. 

Bundan ko‟rinib turibdiki, hukumatimiz tomonidan qishloq xo‟jaligini diversifikatsiya 

qilish, tumanlar hududlarini tuproq-iqlim sharoitlariga mos bog‟dorchilik, uzumchilik, 

sabzavot-polizchilik va boshqa iste‟mol hamda oziq ovqat tovarlarini yetishtirishga 

moslashtirish ichki va tashqi bozorda rabatdosh mahsulotlarni yetishtirish, yangi turlar 

ko‟paytirish hamda korxonalarning moddiiy manfaatini oshirishga alohida e‟tibor 

qaratilmoqda. 

 Ushbu qarorda, Jizzax viloyatining ayrim hududlarini 3 yil ichida innovatsion va 

tejamkor texnologiya qo‟llash orqali uzumchilik va bog‟dorchilikka ixtisoslashtirish, 

qo‟shimcha hududlarning mavjud imkoniaytidan kelib chiqib raqobatbardosh mahsulotlar 

yetishtirish, ularni qayta ishlash va saqlash, eksport jarayonlarini tashkil qilishni o‟z 

ichiga olgan tashabbuskorlar, klasterlar va boshqa tadbirkorlarga tanlov asosida yer 

ajratish choralarini ko‟rish belgilab berilgan.  

